
ABSTRAK 

 

Kajian ini adalah untuk menilai  keberkesanan Modul Pembelajaran Atas Talian 
(PAT) Pendidikan Jasmani Terhadap Proses PdPR dengan menggunakan pelantar 
DELIMa sebagai medium utama proses pengajaran dan pembelajaran. Modul ini  
dihasilkan adalah untuk memenuhi kehendak pembelajaran semasa Pandemik 
COVID-19. Seramai  81 orang murid telah terlibat sebagai sampel kajian ini dan   
2 orang guru terlibat dalam melaksanakan pengajaran menggunakan Modul PAT. 
Kajian ini telah dilaksanakan dengan menggunakan kaedah  The One Shot Case 
Study. Kajian ini telah mengguna pakai instrumen  penilaian formatif dalam menilai 
tahap keberkesanan Modul PAT. Selain itu juga instrumen soal selidik tahap 
persetujuan guru juga digunakan dalam mendapatkan tahap keberkesanan 
penggunaan Modul PAT yang telah dilaksanakan. Hasil kajian ini mendapati tahap 
persetujuan guru berada pada tahap yang tinggi iaitu mencapai 96.50% .  Manakala 
tahap prestasi murid pula menunjukkan nilai Alpha Cronbach .76. Ini  
menunjukkan nilai keesahan yang diperolehi boleh diterima pakai tahap 
keesahannya. Nilai M=9.30 dan SD=2.12. Kajian ini menunjukkan tahap 
pencapaian yang memberangsangkan . Selain itu juga modul ini dapat menarik 
minat murid serta mempelbagaikan kaedah pengajaran dalam penggunaan ICT. 

EFFECTIVENESS OF PHYSICAL EDUCATION ONLINE LEARNING 

MODULE ON PDPR PROCESS USING DELIM PLATFORM 

 

ABSTRACT 

This study is to evaluate the effectiveness of the Online Learning Module (PAT) of 
Physical Education on the PdPR Process by using the DELIMa platform as the main 
medium of the teaching and learning process. This module was produced to meet 
the learning needs during the COVID-19 Pandemic. A total of 81 students were 
involved as a sample of this study and 2 teachers were involved in implementing 
teaching using the PAT Module. This study was conducted using The One Shot 
Case Study method. This study has adopted a formative evaluation instrument in 
assessing the level of effectiveness of the PAT Module. Apart from that, the teacher 
agreement level questionnaire instrument was also used to obtain the level of 
effectiveness of the use of the PAT Module that has been implemented. The results 
of this study found that the level of teacher agreement was at a high level which 
reached 96.50%. While the level of student performance showed a Cronbach's 
Alpha value of .76. This indicates the validity value obtained can be adopted its 
level of validity. M value = 9.30 and SD = 2.12. This study shows an encouraging 
level of achievement. In addition, this module can attract students and diversify 
teaching methods in the use of ICT

BAB 1 

 

 

PENDAHULUAN 

 

 

Pengenalan 

 

Pendidikan di Malaysia adalah merupakan satu sistem asas yang sangat penting  dalam 

usaha membangunkan satu masyarakat dan negara yang lebih baik di masa hadapan (Mior, 

2011). Sistem pendidikan yang ada juga adalah merupakan satu medium yang bertujuan 

untuk merealisasikan perpaduan di antara kaum di Malaysia yang terkandung di dalam 

Falsafah Pendidikan Kebangsaan. Selain itu juga pendidikan adalah satu proses 

penyampaian dan menimba ilmu pengetahuan untuk membangunkan daya intelek dan 

keyakinan diri manusia.  

 Sistem pendidikan di Malaysia telah mengalami banyak perubahan  seiring dengan 

peredaran zaman dan perkembangan teknologi.  Kementerian Pelajaran Malaysia (2004), 

pada ketika itu telah memulakan proses pendidikan ke arah penggunaan teknologi dengan 

pelancaran projek SchoolNet pada tahun tersebut. Projek ini telah mensasarkan  10,000 

buah sekolah dengan capaian internet jalur lebar.  

 

 Projek Perkhidmatan 1BestariNet (1BestariNet) telah dilancarkan oleh 

Kementerian Pendidikan Malaysia dengan kerjasama YTL Communications Sdn. Bhd. 

Program ini adalah merupakan satu penambahbaikan kepada projek SchoolNet yang telah 

ditamatkan perkhimatan pada Disember 2010 (Kementerian Pendidikan Malaysia, 2014). 

Projek 1BestariNet ini adalah merupakan satu program mega KPM ke arah sistem 

pembelajaran secara atas talian atau sistem pembelajaran yang berasaskan kepada laman 

web. Dengan penggunaan pelantar Frog VLE ini ia bertujuan menggabungkan kaedah 

pembelajaran secara konvensional dan juga kaedah pembelajaran secara maya atau secara 

atas talian. Penggunaan Frog VLE dikalangan guru-guru telah membantu dalam 

penghasilan bahan pengajaran yang lebih menarik minat murid serta  dapat memotivasikan 

mereka (Azhar Md Sabil et al., 2020). 

  

 Pada tahun 2019, pihak Kementerian Pendidikan Malaysia (KPM) telah 

meningkatkan lagi tahap penggunaan internet di sekolah-sekolah seluruh Malaysia dengan 

penggunaan pelantar sehenti Kementerian Pendidikan Malaysia (KPM) iaitu Digital 

Educational Leaning Initiative Malaysia (DELIMa)  sebagai medium pembelajaran maya 

bagi murid-murid di bawah KPM. Tindakan ini adalah selaras selepas penamatan kontrak 

perkhidmatan 1BestariNet Fasa 2 KPM (Kementerian Pendidikan Malaysia, 2019). 

Pelantar pendidikan ini bertujuan membantu para guru menjalankan pembelajaran maya 

mereka dengan lebih mudah kerana pelantar ini juga menyediakan pautan link kepada 

Google Classroom, Microsoft Teams, buku teks digital dan beberapa bahan lain secara 

maya.   Pelantar DELIMa ini adalah lebih mesra pengguna dan mudah di akses. Secara 

tidak langsung ia memberikan kelebihan kepada guru-guru dan juga kepada para murid 

untuk menjadikan DELIMa sebagai pelantar pembelajaran secara maya yang lebih efektif. 

Chung et al, (2018). Kajian beliau juga menyatakan bahawa pendidikan dalam abad ke 21, 

mempunyai perkaitan terhadap  dua perkara yang tidak boleh dipisahkan iaitu pedagogi 

guru dan juga penggunaan alat teknologi . Kedua ini akan menjadi pelengkap untuk 

mencapai matlamat pengajaran dan pembelajaran secara atas talian.  

 

 Sistem pendidikan di Malaysia telah mengalami pelbagai proses perubahan dan 

penambahbaikan. Perubahan dalam sistem pendidikan negara kita adalah selari dengan 

perkembangan teknologi dan maklumat. Perkara ini selari dengan hasrat KPM di dalam 

Pelan Pembangunan Pendidikan Malaysia 2013-2025. Perkara ini jelas dinyatakan di 

dalam perkara tujuh dalam sebelas anjakan transformasi sistem pendidikan di Malaysia 

(Kementerian Pendidikan Malaysia, 2013). KPM telah mensasarkan penggunaan ICT 

secara maksimum bagi pembelajaran jarak jauh dan juga pembelajaran kadar kendiri 

dengan hasrat memperluaskan akses kepada pengajaran yang berkualiti tinggi tanpa 

mengira lokasi dan tahap kemahiran murid.  

 Pembelajaran abad ke-21 adalah merupakan salah satu bentuk tranformasi yang 

terkandung di dalam Pelan Pembangunan Pendidikan Malaysia (PPPM) 2013-2025. 

Melalui PPPM ini , saranan anjakan paradigma dalam melaksanakan amalan pembelajaran 

dan pemudah cara murid bagi meningkatkan martabat sistem pendidikan di Malaysia 

sehingga ke peringkat antarabangsa (Kementerian Pendidikan Malaysia, 2013). Melalui 

PAK-21, guru-guru dapat merancang dan melaksanakan aktiviti pembelajaran dengan 

lebih berkesan. Sehubungan dengan itu penggunaan aplikasi Google Clssroom sebagai 

pelantar pengajaran dan pembelajaran secara atas talian adalah sangat bertepatan sekali 

dalam meningkatkan kualiti pembelajaran sebagaimana yang telah disarankan dalam 

PPPM 2013-2025 iaitu menjana kemenjadian murid. Menurut (Kaviza et. al, 2021) 

pembelajaran abad ke-21 dengan penggunaan aplikasi Google Classroom telah 

menunjukkan peningkatan terhadap pencapaian dan penguasaan muridnya. Dapatan 

kajiannya juga menunjukkan peningkatan yang positif terhadap penguasaan pembelajaran 

mereka. Penggunaan aplikasi Google Classroom adalah amat berkesan dalam 

meningkatkan pembelajaran murid dalam membantu murid lebih memahami sesuatu topik 

pembelajaran dengan lebih berkesan (Rachel  et al., 2021). Beliau juga telah menyarankan 

supaya satu kajian lanjutan berkaitan penyediaan satu modul pengajaran yang berasaskan 

penggunaan aplikasi Google Classroom dibina bagi menjadikan panduan para guru pada 

masa akan datang.  

 

 Dengan kemajuan teknologi maklumat pada abad ke-21 ini, penggunaannya 

perlulah melibatkan kesemua mata pelajaran yang terdapat di sekolah dan termasuklah  

mata pelajaran Pendidikan Jasmani. Dengan pengaplikasian teknologi yang sedia ada, 

secara tidak langsung akan  mentransformasikan bidang Pendidikan Jasmani itu sendiri ke 

arah pembelajaran dan pengajaran yang lebih sempurna dan lebih menyeronokkan, serta 

menarik minat murid.  

 

 Dengan memaksimumkan penggunaan ICT di dalam bidang Pendidikan Jasmani, 

ia akan memudahkan lagi tugas guru-guru terutama guru-guru Pendidikan Jasmani. 

Memandang situasi pandemik COVID-19 yang sedang melanda seluruh dunia amnya dan 

khususnya negara kita Malaysia, penggunaan ICT adalah menjadi satu keperluan yang 

mendesak. Dengan wabak yang melanda ini, menyebabkan lanskap sistem pendidikan di 

seluruh dunia telah berubah termasuklah sistem pendidikan di Malaysia. Sesi pengajaran 

terpaksa dilakukan secara atas talian. Pelantar utama yang menjadi pilihan adalah DELIMa 

dengan aplikasi Google Classroom dan Google Meet.  Pandemik COVID-19 ini telah 

membentuk satu budaya pembelajaran baharu iaitu budaya pembelajaran atas talian atau 

dikenali juga sebagai pembelajaran secara online. 

 

Latar Belakang Kajian 

 

Pengajaran dan pembelajaran Pendidikan Jasmani biasanya dilakukan  secara bersemuka 

di antara guru dan murid-murid. Namun bergitu dengan perubahan zaman dan kemajuan 

teknologi kaedah pengajaran Pendidikan Jasmani juga telah berubah. Sejajar dengan 

perkembangan  teknologi dan maklumat, Pendidikan Jasmani juga telah mengadaptasi 

penggunaan Information Communication Technology (ICT) dalam sesi pengajaran dan 

pembelajarannya. Proses pengintergrasian bidang ICT  dalam pengajaran Pendidikan 

Jasmani  di Malaysia telah bermula sejak tahun 2010 melalui program SchoolNet.  

 

Perubahan demi perubahan terus berlaku mengikut arus peredaran zaman dan 

kecanggihan teknologi. Kaedah tradisional bagi proses pengajaran dan pembelajaran 

adalah berkonsep berpusatkan guru. Dalam era abad ke-21 proses pengajaran telah berubah 

kepada pengajaran berpusatkan murid. Ini adalah selaras dengan kehendak KPM yang 

terkandung di dalam Pelan Pembangunan Pendidikan 2013-2025 (Kementerian Pendidikan 

Malaysia, 2013). Dalam pelan tersebut pengajaran adalah lebih tertumpu kepada kaedah 

pengajaran abad ke-21 (PAK 21) yang lebih berpusatkan murid di mana penglibatan murid 

secara aktif dalam sesi pengajaran dan pembelajaran. Guru hanya menjadi sebagai 

pemudah cara kepada sesuatu sesi pengajaran. Guru perlu menguasai kemahiran 

berinteraksi dengan baik bagi memastikan sesi pengajaran dan pembelajaran berpusatkan 

murid ini berjalan dengan lancar dan berkesan. Menurut (Kamarul & Norhafizah , 2013) 

pembelajaran berpusatkan murid akan meningkatkan ingatan murid ke tahap yang lebih 

baik, kerana terdapat penglibatan murid secara terus dalam memberikan idea, pembelajaran 

kendiri, latih tubi dan juga perbincangan kumpulan. Guru hanya perlu menjadi pemudah 

cara atau fasilitator terhadap proses pembelajaran yang berpusatkan murid. Ini  

termasuklah bagi gaya pembelajaran secara atas talian yang menggunakan modul bagi 

menggalakkan interaksi sosial dikalangan murid (Muszali, 2017). 

 

Kaedah pengajaran dan pembelajaran berasaskan modul adalah merupakan satu 

kaedah yang berkesan dalam proses pengajaran. Pembelajaran berasaskan modul 



 
7 

 

merupakan satu strategi pengajaran yang berkesan dan dapat meningkatkan pencapaian 

murid (Khamis & Buang, 2015). Penggunaan modul dalam proses pengajaran dan 

pembelajaran dapat memberikan ruang kepada guru merancang aktiviti pengajaran dengan 

lebih tersusun dalam mencapai sesuatu objektif pengajaran yang telah ditetapkan (Sidek & 

Jamaludin, 2005b). Dengan penggunaan modul juga dapat melatih diri murid untuk  

bersikap bekerjasama, berkeyakinan diri, sikap kepimpinan, menunjukkan bakat yang 

mereka ada serta dapat menarik minat murid terhadap sesi pengajaran dan pembelajaran 

yang dijalankan.  

 

Penyelidikan ini dijalankan adalah bertujuan untuk menghasilkan modul 

pembelajaran Pendidikan Jasmani bagi kemahiran asas dalam permainan Bola Baling 

Tahun 5. Kandungan modul ini adalah berdasarkan Dokumen Standard Kurikulum dan 

Pentaksiran (DSKP) bagi Kurikulum Standard Sekolah Rendah (KSSR). 

 

Penghasilan modul ini adalah bertujuan bagi membekalkan murid-murid dengan 

satu bahan yang boleh dijadikan panduan untuk proses pengajaran dan pembelajaran. 

Dengan penghasilan modul ini setiap sesi pembelajaran dapat disusun dengan lebih teratur. 

Pembelajaran melalui modul adalah merupakan satu pakej pembelajaran yang lengkap dan 

sangat sesuai dijalankan untuk sesi pengajaran secara jarak jauh atau secara pos (Sharifah, 

1981). 

 

Dengan situasi pandemik COVID-19 yang sedang melanda seluruh dunia secara 

amnya dan secara khususnya negara kita Malaysia sekarang ini, penggunaan sistem modul 

adalah sangat membantu dalam proses pengajaran dan pembelajaran jarak jauh serta secara 

dalam talian. Pengajaran dan pembelajaran berasaskan modul yang dijalankan secara 

dalam talian dan secara digital adalah sangat menarik kerana dapat mempelbagaikan visual 

yang boleh menarik minat murid semasa proses pengajaran dan pembelajaran dijalankan 

(Norhapizah et al., 2016).  

 

Penyataan Masalah 

 

COVID-19 atau juga disebut SARS_CoV-2 yang mula melanda dunia dengan kes pertama 

yang di laporkan berlaku di Wuhan, China pada Disember 2019 (World Health 

Organization, 2020). COVID-19 ini telah diistiharkan sebagai satu pandemik yang 

melanda hampir seluruh dunia. Pandemik ini telah memberikan impak yang sangat besar 

terhadap semua sektor termasuklah sektor pendidikan.  Disebabkan pandemik COVID-19 

yang melanda ini, Perdana Menteri Malaysia telah mengistiharkan Perintah Kawalan 

Pergerakan yang bermula daripada 18 Mac 2020 dan berlangsung selama 2 minggu 

(Pejabat Perdana Menteri Malaysia, 2020). 

 

Perintah kawalan pergerakan (PKP) terus disambung lagi selepas pengunguman 

pertama dibuat, disebabkan berlakunya peningkatan jangkitan virus COVID-19 di seluruh 

Malaysia. Disebabkan pengunguman tersebut, pihak KPM telah mengeluarkan satu garis 

panduan tatacara pelaksanaan pengajaran dan pembelajaran (PdP) semasa perintah 

kawalan pergerakan melalui Surat Siaran Kementerian Pendidikan Malaysia Bilangan 3 

Tahun 2020 yang bertajuk Garis Panduan Pelaksanaan Pengajaran Dan Pembelajaran 

(PdP) semasa perintah kawalan pergerakan disebabkan penularan jangkitan COVID-19 

(Kementerian Pendidikan Malaysia, 2020b). Surat siaran ini dikeluarkan adalah dengan 

tujuan untuk memastikan proses PdP dapat dirancang dan dilaksanakan dengan baik bagi 

memastikan kelangsungan pembelajaran murid dilakukan walaupun murid-murid tidak 

dapat menghadiri sesi persekolah seperti biasa.  

 

Proses PdP yang dirancang semasa PKP perlulah dilaksanakan mengikut kaedah 

yang bersesuaian serta menggunakan medium atau aplikasi yang bersesuaian bagi 

memastikan objektif  PdP dapat dicapai. Bagi memastikan kelangsungan sistem pendidikan 

norma baharu, pihak KPM telah melancarkan satu pelantar pendidikan digital baharu  pada 

15 Jun 2020. Pelantar pendidikan digital  baharu iaitu Digital Educational Learning 

Initiative Malaysia (DELIMa) adalah dilakukan dengan kerjasama Google, Microsoft dan 

Apple (Microsoft Malaysia, 2020). Program ini adalah merupakan satu program mega yang 

melibatkan penglibatan yang ramai iaitu lebih 10,000 buah sekolah, 370,000 guru dan juga 

2.5 juta orang murid. Sehubungan dengan itu para guru disaran memaksimumkan 

penggunaan pelantar sehenti pembelajaran digital DELIMa yang telah disediakan oleh 

pihak KPM.  (Kementerian Pendidikan Malaysia, 2020b). 

 

Pihak KPM telah mengeluarkan satu buku garis panduan tentang cara pelaksanaan 

pengajaran di rumah yang dikenali sebagai Buku Manual Pengajaran dan Pembelajaran Di 

Rumah (PdPR) (Kementerian Pendidikan Malaysia, 2020a). Manual ini adalah 

penambahbaikan daripada Garis Panduan PdP yang telah dikeluarkan sebelum ini. Dengan 

pelancaran buku manual ini, menunjukkan pihak KPM mengambil berat terhadap 

perlaksanaan PdPR atau pengajaran dan pembelajaran secara atas talian. Ini adalah bagi 

memastikan kelangsungan pembelajaran dapat diteruskan walaupun berhadapan dengan 

situasi yang agak sukar iaitu Pandemik COVID-19.  

 

Antara kaedah yang disarankan dalam Manual PdPR untuk pengajaran dan 

pembelajaran melalui pelantar DELIMa, adalah  dengan menggunakan kaedah modul 

(Kementerian Pendidikan Malaysia, 2020a). Pembelajaran mengunakaan kaedah modul  

menunjukkan peningkatan tahap  pemahaman murid dan pengajaran menjadi lebih menarik 

dengan bahan-bahan yang pelbagai diberikan kepada murid (Nur & Nordin, 2019). 

Menurut Jamunarani (2016), penggunaan modul menyumbang kepada proses 

pembelajaran serta proses mengingati teknik-teknik yang dipelajari.  

 

Objektif Kajian 

 

Berdasarkan latar belakang dan penyataan masalah kajian, objektif kajian yang ditetapkan 

adalah seperti berikut : 

i. Menentukan nilai kesahan dan kebolehpercayaan instrumen 

pengajaran kemahiran asas permainan bola baling secara PdPR 

dengan  menggunakan Pelantar  DELIMa. 

ii. Mengenal pasti tahap pencapaian murid melalui pentaksiran 

formatif berdasarkan modul pembelajaran asas kemahiran bola 

baling secara PdPR melalui Pelantar DELIMa. 

iii. Menentukan tahap kesan pembelajaran menggunakan modul 

pembelajaran asas permainan bola baling secara PdPR melalui 

pelantar  DELIMa    menurut persepsi guru. 

 

Persoalan Kajian 

 

Berdasarkan kepada penyataan masalah dan objektif, penyelidikan ini bertujuan untuk 

mencari jawapan kepada persoalan yang berikut : 

a) Sejauh manakah nilai kesahan dan kebolehpercayaan instrumen 

pengajaran kemahiran  asas permainan bola baling secara PdPR 

dengan menggunakan pelantar DELIMa ? 

b) Apakah tahap pencapaian pembelajaran murid dengan 

menggunakan modul pembelajaran kemahiran asas permainan bola 

baling dalam Pendidikan Jasmani  melalui pelantar DELIMA 

dengan mengunakan kaedah PdPR ? 

c) Menilai sejauh mana tahap persetujuan guru dengan penggunaan 

modul pengajaran secara atas talian dengan menggunakan pelantar 

DELIMa. 

Kepentingan Kajian 

 

Penghasilan modul pembelajaran Pendidikan Jasmani bagi kemahiran asas permainan bola 

baling adalah bertujuan memberikan manfaat kepada beberapa pihak yang terlibat. 

Penghasilan modul ini adalah bertujuan sebagai cadangan kepada proses penambahbaikan 

dan peningkatan kualiti dalam proses pengajaran dan pembelajaran Pendidikan Jasmani. 

Secara tidak langsung dapat merealisasikan matlamat pendidikan ke arah pengajaran dan 

pembelajaran abad ke-21. Di antara pihak yang mempunyai manfaat dalam kajian ini 

adalah seperti berikut: 

 

1.1.1 Guru 

 

Modul pembelajaran ini adalah bertujuan memudahkan para guru menjalankan sesi PdPR 

mereka. Modul ini adalah bersesuaian dengan corak pengajaran sekarang yang tidak 

bersemuka. Dengan penghasilan modul ini akan membantu murid untuk lebih memahami 

sesuatu tajuk yang mereka pelajari. Modul ini juga amat sesuai diaplikasikan semasa guru 

merancang dan melaksanakan pembelajaran  Pendidikan Jasmani berdasarkan Kurikulum 

Standard Sekolah Rendah (KSSR).  

1.1.2 Murid 

 

Konsep pembelajaran abad ke-21 adalah lebih kepada berpusatkan murid serta 

memberikan lebih tumpuan kepada penerokaan. Jika dilihat dari konsep pembelajaran abad 

ke-21, penghasilan modul ini sangat membantu murid dalam meneroka peluang dan 

merasai sendiri pengalaman Pendidikan Jasmani dengan kaedah yang berbeza dan lebih 

afektif daripada kaedah pembelajaran Pendidikan Jasmani secara tradisional.  

 

Murid mempunyai kelebihan untuk mengakses bahan kandungan yang diajar oleh 

guru melalui pelantar DELIMa dengan menggunakan aplikasi Google Classrom yang telah 

disediakan oleh guru pada bila-bila masa dan di mana sahaja  mereka berada. Dengan cara 

ini akan menjadikan pendidikan yang di wujudkan adalah pendidikan tanpa sempadan yang 

tiada batas waktunya. Pembelajaran boleh dilakukan oleh murid tanpa mengira waktu 

walaupun tanpa bersemuka. 

 

1.1.3 Ibu Bapa dan Masyarakat 

 

Pembelajaran Pendidikan Jasmani melalui kaedah modul, memberikan peluang kepada ibu 

bapa dan penjaga untuk menyemak tugasan anak-anak mereka sendiri. Secara tidak 

langsung ibu bapa dapat memantau dan mengetahui perkembangan pembelajaran anak-

anak mereka. Melalui modul pembelajaran ini juga, dapat membuka mata ibu bapa serta 

masyarakat bahawa mata pelajaran Pendidikan Jasmani bukanlah hanya boleh berlaku di 

padang sahaja, malah ia boleh dilaksanakan di mana-mana sahaja.  

 

1.1.4 Kementerian Pendidikan Malaysia 

 

Kaedah pembelajaran berasaskan modul bagi matapelajaran Pendidikan Jasmani ini juga, 

adalah merupakan cara pembelajaran abad ke -21 iaitu pembelajaran berpusatkan murid, 

yang menggalakkan murid melakukan penerokaan dengan sendirinya. Selain itu juga 

penghasilan modul merupakan satu cara untuk merealisasikan hasrat KPM yang termaktub 

di dalam Sebelas Anjakan Transformasi Sistem  dalam Pelan Pembangunan Pendidikan 

2013 – 2025 yang mana salah satu daripada sebelas anjakan itu adalah berkaitan 

memaksimumkan penggunaan ICT di dalam pembelajaran bagi memastikan murid 

memperolehi pengajaran dan pembelajaran yang berkualiti tinggi (Kementerian 

Pendidikan Malaysia, 2013). 

 

Limitasi Kajian 

 

Sesuatu penyelidikan yang dijalankan mempunyai limitasi penyelidikannya yang 

tersendiri. Limitasi kajian yang mungkin dihadapi adalah kemungkinan terdapat 

kelemahan daripada penyelidik sendiri, yang mana kemungkinan perkara tersebut adalah 

berada di luar kawalan penyelidik. 

Penyelidikan yang dijalankan ini adalah terbatas kepada murid yang mempunyai 

kemudahan peranti dan juga kemudahan wifi serta data internet sahaja. Selain itu juga 

penyelidikan ini adalah terbatas juga kepada murid yang mempunyai kemahiran yang agak 

baik dalam penggunaan komputer. Selain itu juga penyelidikan ini hanya dijalankan 

kepada satu kemahiran asas permainan bola baling sahaja iaitu kemahiran hantaran. 

 

Definisi Operasional 

 

Definisi operasional dalam penyelidikan ini adalah seperti berikut : 

 

1.1.5 Modul Pembelajaran Atas Talian Permainan Bola Baling Terhadap Proses 
PdPR Menggunakan Pelantar DELIMa 

 

Penyelidikan yang dijalankan dalam kajian ini adalah bertujuan untuk menghasilkan satu 

modul pengajaran secara atas talian  bagi kemahiran asas permainan bola baling  dengan 

kaedah pengajaran dan pembelajaran di rumah yang akan menggunakan  pelantar sehenti 

DELIMa. 

1.1.6 Modul Atas Talian / Online 

 

Kaedah pengajaran yang akan dilaksanakan adalah mengunakan modul dan dijalankan  

sepenuhnya secara atas talian atau secara online.   

 

1.1.7 Permainan Bola Baling 

 

Permainan bola baling dalam konteks penyelidikan ini adalah menjurus kepada kemahiran 

hantaran. Jenis kemahiran yang biasa digunakan ketika di dalam permainan bola baling 

iaitu hantaran atas kepala, hantaran sisi, hantaran aras dada dan hantaran lantun. Kemahiran 

ini dirujuk kepada Dokumen Standard Kurikulum Pentaksiran (DSKP) tahun 5 di bawah  

tajuk kemahiran sukan kategori sukan serangan.  

 

1.1.8 DELIMa 

 

Digital Educational Learning Initiative Malaysia (DELIMa) merupakan satu pelantar 

pembelajaran maya yang disediakan oleh pihak KPM dengan usahasama dengan  Google, 

Apple dan Microsoft. DELIMa adalah satu sistem pembelajaran maya yang berasaskan web 

yang disediakan kepada semua sekolah di seluruh Malaysia. DELIMa juga turut 

menyediakan beberapa kemudahan aplikasi lain, seperti Google Classroom, Microsoft 

Teams, Zoom dan Youtube  yang mudah dikendalikan serta dapat menarik minat murid 

menjalani proses pembelajaran yang dilakukan secara maya. 

